
VARMAKELDA

Vilmund Jacobsen

Skráin fyri varmakeldu­
stevnu byrjar fríggja­
dagin hin 28. juni, og her 
verður lagt fyri á mid­
degi, tá Muntra letur upp. 
Tíðliga seinnapartin fer 
Tjóðsavnið at vísa mynd­
ir ”Smátt – men stórt” í 
Stórhúshøll, og verður í 
tímunum frá klokkan 14 
til 18.

Nú varmakeldufram­
sýningin hevur 50 ár á 
baki, verður nógv gjørt 
burtur úr í Fuglafirði, 
sum vit hava hoyrt um 
seinastu dagarnar.

Her verður opið 
út á seinnapartin og 
fríggjakvøldið í Gamla 
FK, Noroyða Sparikassa, 
Ribarhúsi, Mentanarhúsi­
num, Lonini, ráðhúsinum 

(Betri Banka).
Fríggjakvøldið í Fugla­

firði endar við live-tón­
leiki í Turkihúsinum við 
Brian John Hughes, sum 
fer at spæla til á midnátt 
hetta kvøldið, men 
Turkihúsið verður annars 
opið heilt til klokkan 04.

Helgi setir
Leygardagurin 29. juni 
byrjar við morgunmati 
í Mentanarhúsinum, og 
her er tað Fuglafjarðar 
kommuna sum bjóðar.

Klokkan 11.30 møtast 
ítróttarfeløgini á fót­
bóltsvøllinum, og á mid­
degi leygardagin verður 
varmakeldustevna sett 
av Helga Abrahamsen.

Klokkan 13 leygardagin 
byrjar barnakappróðurin, 
og klokkan 15 verður FM-

kappingin skotin í gongd.
Klokkan 14 leygardagin 

letur barnaøkið upp, og 
her verða bæði hoppi­
borgir, útispøl og ymiskt 
annað, eitt nú søla av 
ballónum, sum børn og 
familjur kunnu stytta sær 
stundir við.

Leygardagin klokkan 
14.30 fer Niels Midjord 
at syngja nakrar sangir 
í varmakeldukafe’ini, og 
klokkan 14 og heilt til 
klokkan 04 verður Turki­
húsið opið.

Í Turkihúsinum verður 
pup-quiz frá klokkan 
22 til á midnátt, og her 
verður live-tónleikur við 
Jens Marna Hansen frá á 
midnátt og til langt út á 
náttina.

Maria á Lakjuni fer 
at syngja nakrar sangir 

í varmakeldukafé’ini 
klokkan 15.30 leygardag­
in, og klokkan 16 letur 
stóra varmakeldufram­
sýningin, sum er kring 
um í Fuglafirði, uppaftur.

Sangløta og bál
Nógv ymiskt verður á 
skrá í Fuglafirði allan 
leygardagin, og nevnast 
kann, at klokkan 16.30 
fer Bárður á Reynatrøð 
at syngja í varmakeldu­
kafe’ini, og Jassarnir fara 
at syngja í Mentanarhúsi­
num klokkan 19.

Klokkan 22.30 leygar­
kvøldið verður sangløta 
og bál niðri á sandinum, 
og her verður bæði røða 
og sangur.

Á midnátt leygarkvøld­
ið verður dansur við 
FourMENh.

Helgi Abrahamsen fer 
at seta varmakeldu í ár
Tað eru ítróttarfeløgini, sum skipa fyri varmakeldustevnu, og her verður nógv ymiskt á skránni

Tað verður Helgi Abrahamsen, sum í ár fer 
at seta varmakeldustevnu í Fuglafirði

Ítróttarfeløgini skipa fyri varmakeldustevnu í Fuglafirði, og í ár telur kappróðurin við. Stevnan í ár er tískil hin stóra varmakeldustevnan, sum tey plaga at siga í Fuglafirði


